
Lohkanlihkku – dutkamušas pedagogalaš speallun 

 

Čoahkkáigeassu/ abstrákta: 

Sámeoahpahusas leat unnán ođđaáigásaš oahpponeavvut. Oahpaheaddjit šaddet dávjá ieža 

buvttadit, jorgalit dahje heivehit oahppomateriálaid, nu ahte dat vástidit dálá oahppoplánaid. 

Dan dárbui háliida Lohkanlihkku, golmmajahkásaš Interreg Aurora -ovddidanprošeakta 

vástidit. Lohkanlihkku prošeavtta ulbmilin lea hukset viđa sámegillii digitála lohkama ja 

čállima vuođđodáidduid ovddideaddji oahppanspealu. Dasa lassin prošeakta gárte sámegielat 

álgooahpahusa dili ja earenomážit lohkama ja čállima oahpahusa metodaid. 

Dán ovdanbuktima guovddáš ulbmilin lea čájehit, mo oahpaheaddjiid vásáhusat ja sámegiela 

erenoamášvuođat leat stivren spealu ráhkadanproseassa. Prošeavtta vuođđun leat 

oahpaheaddjiid jearahallamat, álgooahpahusa oahppomateriálaid analysa ja ovddit dutkamušat. 

Oahpaheaddjit govvidit earenoamážit oahppomateriálaid váilevašvuođa, oahppiid 

iešguđetlágán gielladuogážiid, ortografiija ja bustáva-jietnadat oktavuođaid hárjehallama 

mearkkašumi sihke dárbbu systemáhtalaš progrešuvdnii lohkan- ja čállinoahpahusas. 

Ovdanbuktimis čilgejuvvo maiddái, mo dát diehtu lea ovddiduvvon pedagogalaš 

speallosisdoallun. Lohkanlihkku ii leat goitge leat suomagielat spealu jorgalus, baicce dan 

sisdoalut, hárjehusat ja ovdáneapmi ráhkaduvvojit sámegiela lingvisttalaš, pedagogalaš ja 

kultuvrralaš eavttuid vuođul. Dán barggu bokte čájehuvvo, ahte digitála oahpponeavvuid 

ovddideapmi unna gielain gáibidá geavatlaš vásáhusaid, gielalaš dieđu ja pedagogalaš dárbbuid 

ovttastahttima. 

 

 

mailto:laurak@samas.no

